
वार्ड-19 की पार्षद निधि गुप्ता ने 
कहा कि करीब 12 हजार मतदाताओं 
वाले इस वार्ड में उन्हें जनता के 

प्यार और विश्वास 
की बदौलत 54 
प्रतिशत वोटों के 
साथ जीत मिली। 
उन्होंने बताया 
कि उनके पति 

अभिषेक गुप्ता भी वार्डवासियों की 
सेवा में पूरा सहयोग देते हैं। 
 वहीं उनकी सास सुदेश गुप्ता वर्ष 
1999 में पार्षद रह चुकी हैं। निधि 
गुप्ता ने बताया कि उन्होंने वर्ष 
2014 में आम आदमी पार्टी जॉइन 
की थी और तभी से लगातार लोगों 

की सेवा में सक्रिय हैं। पार्षद निधि 
गुप्ता ने बताया कि पार्षद बनने के 
बाद सबसे पहले प्राइमरी सरकारी 
स्कूल से डीसीएम स्कूल तक करीब 
11 लाख रुपये की लागत से सड़क 
का निर्माण कराया गया। 
  डीसीएम स्कूल के पास करीब 8 
लाख रुपये की लागत से ट्यूबवेल 
और पार्क का नवीनीकरण करवाया 
गया। जीआरडी कॉलोनी पार्क और 
101 वेलफेयर सोसायटी पार्क में 
लगभग 1.50-1.50 लाख रुपये 
की लागत से ओपन जिम स्थापित 
किए गए। उन्होंने बताया कि वर्धमान 
चौक और पुलिस कॉलोनी चौक 
पर आधुनिक तकनीक से लैस नई 

ट्रैफिक लाइटें लगाई गई हैं। वहीं 
प्राइमरी सरकारी स्कूल में लगभग 5 
लाख रुपये की लागत से लाइब्रेरी 
निर्माण कार्य शुरू किया गया है। 
सेक्टर-39 ब्लॉक-1 और 2 के चार 
पार्कों के नवीनीकरण पर 38 और 
36 लाख रुपये खर्च किए जा रहे हैं।
   वार्ड के डार्क स्पॉट्स को खत्म 
करने के लिए एनआरआई स्कूल, 
सरकारी स्कूल सहित विभिन्न 
स्थानों पर तीन बड़ी और तीन छोटी 
हाईमास्ट लाइटें करीब 22 लाख 
रुपये की लागत से लगाई गई हैं। 
बिजली व्यवस्था को मजबूत करने 
के लिए 16 नए ट्रांसफार्मर लगाए 
और अपग्रेड किए गए हैं, जबकि 

70 से 80 नए बिजली पोल भी 
स्थापित किए गए हैं।
   बरसाती पानी की समस्या के 
समाधान के लिए डेंटल कॉलेज से 
ऐवरेस्ट स्कूल तक करीब 2.1 करोड़ 
रुपये की लागत से नई पाइपलाइन 
बिछाई गई है। एलआईजी फ्लैट्स 
के सामने 8.5 लाख रुपये की 
लागत से नई सीवरेज लाइन डाली 
गई। सेक्टर-32ए में बिजली आपूर्ति 
सुचारू रखने के लिए कीर्ति नगर में 
नया फीडर स्थापित किया गया है।
   निधि गुप्ता ने बताया कि 
सेक्टर-32 के 13 से 14 पार्कों के 
नवीनीकरण पर करीब 44 लाख 
रुपये खर्च किए जाएंगे और जल्द 

ही कार्य शुरू होगा। इसके अलावा 
जीआरडी क्षेत्र में करीब 50 लाख 
रुपये की लागत से सीवरेज और 
पानी की पाइपलाइन बिछाई गई है। 
177 वेलफेयर क्षेत्र में 10 लाख 
रुपये की लागत से सीवरेज लाइन 
और ग्रेवाल पंप के पीछे भी करीब 
10 लाख रुपये की लागत से नई 
सीवरेज पाइप डाली गई है। इनमें 
से कई कार्य पूरे हो चुके हैं, जबकि 
कुछ प्रगति पर हैं।
   उन्होंने बताया कि सेक्टर-39ए 
में स्टॉर्म वाटर लाइन का काम जारी 
है। सेक्टर-32ए मार्केट के जर्जर 
फुटपाथों के नवीनीकरण पर 16 से 
18 लाख रुपये खर्च किए जाएंगे। 
न्यू कीर्ति नगर में 28 लाख रुपये की 
लागत से नई आरसीसी सड़क बनाई 
जाएगी, जबकि कीर्ति नगर की गली 
नंबर 3 और 4 में नई सीवरेज लाइन 
डाली जाएगी।
   पार्षद निधि गुप्ता ने बताया कि 
अकाई अस्पताल से वर्धमान चौक 
तक करीब 4 करोड़ रुपये की लागत 
से सड़क निर्माण कराया जाएगा। 
इसके अलावा सेक्टर-32 मार्केट 
के पास पानी की टंकी के नजदीक 
लगभग एक करोड़ रुपये की लागत 
से इंटरलॉकिंग टाइलें लगाई जाएंगी। 

सेक्टर-32 में सुपर सक्शन का कार्य 
भी पूरा हो चुका है।
   ग्लाडा के अंतर्गत आने वाले 
खाली प्लॉटों की सुरक्षा के लिए 
करीब 29 लाख रुपये की लागत 
से बाउंड्री वॉल बनाई जाएगी। 
उन्होंने कहा कि सेक्टर-32 और 
39 में बरसात के दौरान जलभराव 
की सबसे बड़ी वजह लगभग 50 
साल पुरानी 66 इंच की सीवरेज 
पाइपलाइन है, जिससे 23 से 24 
क्षेत्र जुड़े हुए हैं। अब वर्धमान चौक 
से ताजपुर एसटीपी तक 39 इंच की 
सीधी पाइपलाइन बिछाई जा रही 
है, जिसका काम शुरू हो चुका है। 
इसके पूरा होने के बाद इलाके की 
जलभराव समस्या काफी हद तक 
खत्म होने की उम्मीद है।
   पार्षद निधि गुप्ता ने बताया कि 
उनके कार्यालय में सुबह 10 बजे से 
शाम 6 बजे तक स्टाफ मौजूद रहता 
है, जो पेंशन फॉर्म भरने, आधार कार्ड 
संबंधी कार्यों और पंजाब सरकार की 
विभिन्न योजनाओं के ऑनलाइन 
आवेदन में लोगों की सहायता करता 
है। उन्होंने कहा कि कार्यालय का 
समय तय है, लेकिन वार्डवासियों के 
सुख-दुख और हर समस्या के लिए 
वह 24 घंटे उपलब्ध हैं।

2.1 करोड़ की ड्रेनेज लाइन से लेकर 4 करोड़ की सड़क तक, वार्ड-19 में विकास की नई तस्वीर; पार्षद निधि गुप्ता बोलीं- जनता की सेवा के लिए 24 घंटे तैयार

54% वोट हासिल कर बनीं पार्षद, साल में करोड़ों रुपये 
के विकास कार्य पूरे और कई परियोजनाएं निर्माणाधीन

पीजी में गर्लफ्रेंड पर चाकू से किया हमला

घर से चुराए 2.5 लाख, तिजोरी भी तोड़ी

निगम में नए कमिश्नर; स्वच्छता 
अधूरे प्रोजेक्ट व वित्तीय सुधार होंगे 

एडीसी यूडी ने नगर परिषद में चलाए 
सफाई अभियान का निरीक्षण किया

टिप्पर की चपेट में आने से युवक 
की मौत, लोगों ने रोड जाम किया

संयुक्त टीचर्स फ्रंट ने डबल ड्यूटी हटाने व 
शोकॉज नोटिस के विरोध में किया प्रदर्शन

लुधियाना में पीजी में गर्लफ्रेंड ने अपने 
बॉयफ्रेंड पर चाकू से हमला कर दिया। 
इस दौरान युवक की चीखें सुनकर 
पीजी के बाहर खड़े उसके दोस्त अंदर 
पहुंचे। उन्हें वह पहली मंजिल की 
सीढ़ियों के पास खून से लथपथ हालत 
में पड़ा मिला। दोस्तों ने उसे तुरंत एक 
निजी अस्पताल में भर्ती कराया और 
मामले की सूचना पुलिस को दी। 
   बॉयफ्रेंड की कमर के पास चाकू 
लगा है। थाना साहनेवाल पुलिस ने 
रविवार देर रात युवती के खिलाफ 
हत्या के प्रयास का मामला दर्ज कर 
उसे गिरफ्तार कर लिया है। पुलिस 
उससे पूछताछ रही है। 3 महीने पहले 
दोनों में दोस्ती हुई थी। थाना साहनेवाल 
पुलिस को दी शिकायत में गांव हीरां 
के रहने वाले 30 वर्षीय लवप्रीत सिंह 

ने बताया कि 12 जून की रात करीब 
11:30 बजे उसका दोस्त मनप्रीत सिंह 
अपनी गर्लफ्रेंड से मिलने के लिए पीजी 
में गया था। उस समय वह और उनका 
साथी सुखवीर सिंह पीजी के बाहर 
खड़े थे।
{चीखें सुनकर पहुंचे दोस्त...
लवप्रीत के अनुसार कुछ देर बाद 
उन्हें अंदर से मनप्रीत की चीखने 
की आवाज सुनाई दी। जब वे पीजी 
के अंदर पहुंचे तो पहली मंजिल 
पर सीढ़ियों के पास मनप्रीत सिंह 
लहूलुहान हालत में गिरा पड़ा था। वहीं 
उसके पास मनप्रीत की गर्लफ्रेंड खुशी 
भी मौजूद थी। उसने बताया कि खुशी 
ने मनप्रीत सिंह पर जान से मारने की 
नीयत से चाकू से हमला किया है। 
इसके बाद घायल मनप्रीत को तुरंत 
एक निजी अस्पताल में भर्ती कराया 
गया, जहां उसका इलाज चल रहा है।

समर न्यूज | लुधियाना 

लुधियाना में शातिर चोरों ने एक घर 
को निशाना बनाया। हैरानी की बात 
यह है कि घर के लोग तीसरी मंजिल 
पर गहरी नींद में सोते रहे। नीचे चोरों 
ने आराम से पूरे घर की तलाशी ली। 
इसके बाद वे 2.5 लाख रुपए का 
सामान लेकर फरार हो गए। 
   पीड़ित परिवार ने बताया कि वे 
रविवार रात करीब 11 बजे अपने घर 
की तीसरी मंजिल पर सोने चले गए 
थे। एहतियात के तौर पर उन्होंने छत 
पर बनी मुमटी का दरवाजा अच्छी 
तरह बंद कर दिया था। सोमवार सुबह 
जब उनकी आंख खुली और वे नीचे 

आए तो उनके पैरों तले जमीन खिसक 
गई। मुमटी का दरवाजा खुला हुआ था 
और कमरों के अंदर का सारा सामान 
बुरी तरह बिखरा पड़ा था।
   {गुल्लक से लेकर पेटी तक 
सब खंगाला: चोरों ने घर में घुसने 
के बाद अलमारी की मजबूत तिजोरी 
को भी तोड़ दिया। इतना ही नहीं, कमरे 
में रखी पेटी, महिलाओं के पर्स और 
बच्चों की गुल्लक (बुगनी) तक को 
भी नहीं छोड़ा गया। बेड के दराज 
बाहर निकले हुए थे, जिससे साफ  
पता चलता है कि चोरों ने आराम से 
एक-एक कोने की तलाशी ली और 
जो भी कीमती सामान मिला, उसे 
समेटकर ले गए।

मॉडल टाउन एक्सटेंशन में 
विकास कार्य बना अभिशाप

मॉडल टाउन एक्सटेंशन में विकास कार्य 
लोगों के लिए राहत की बजाय आफत 
बन गया है। सीवरेज और पानी की 
पाइपलाइन बदलने के नाम पर करीब 
तीन महीने पहले खोदी गई सड़कें आज 
भी अधूरी पड़ी हैं। हाल ही में हुई बारिश 
ने प्रशासनिक दावों की पोल खोलते 
हुए पूरे इलाके को कीचड़, गंदगी और 
जलभराव में तब्दील कर दिया। हालात 
ऐसे हैं कि दोपहिया वाहन चालकों से 
लेकर स्कूली बच्चों और बुजुर्गों तक का 
घर से निकलना मुश्किल हो गया है।
   न्यू कृष्णा मंदिर के आसपास की 
मुख्य सड़कें बारिश के बाद दलदल में 
बदल गई हैं। जगह-जगह जमा पानी 
और कीचड़ के कारण वाहन फंस रहे 
हैं। लोगों का कहना है कि यदि समय 
रहते काम पूरा कर लिया जाता तो आज 
यह स्थिति पैदा नहीं होती। स्थानीय 
निवासियों का आरोप है कि लगातार 

शिकायतों के बावजूद अधिकारियों ने 
समस्या को गंभीरता से नहीं लिया। एक 
निवासी ने नाराजगी जताते हुए कहा कि 
ऐसा प्रतीत होता है जैसे प्रशासन किसी 
बड़े हादसे का इंतजार कर रहा हो। क्षेत्र 
निवासी और शिक्षिका विनीता ने बताया 
कि सड़क की हालत इतनी खराब हो 
चुकी है कि अब दोपहिया वाहन से 
स्कूल जाना जोखिम भरा हो गया है। 
मजबूरन परिवार के सदस्य उन्हें रोजाना 
स्कूल छोड़ने और वापस लाने जाते हैं।
  कृष्णा मंदिर के पास रहने वाले छात्र 
रोहित ने बताया कि हाल ही में वह 
सड़क पर दुर्घटना का शिकार होने 
से बाल-बाल बचा। बारिश के बाद 
हालात और बिगड़ गए हैं, इसलिए 
उसने ट्यूशन जाने के लिए दूसरा 
रास्ता चुन लिया है। गृहिणी अनीता 
ने कहा कि पहले रोजमर्रा का सामान 
लेने पैदल निकल जाती थीं, लेकिन 
अब सड़क पर फैले कीचड़ और गड्ढों 
के कारण घर से बाहर निकलना भी 
चुनौती बन गया है।

शिरोमणि अकाली दल ने पार्टी के 
पार्षद कमल अरोड़ा के खिलाफ दर्ज 
की गई एफआईआर की कड़े शब्दों 

में निंदा की है। 
अकाली जत्था 
लु ध ि य ा न ा 
शहरी के 
प्रधान भुपिंदर 
सिंह भिंदा ने 
कहा कि यह 

मामला राजनीतिक बदले की भावना 
से प्रेरित प्रतीत होता है। 
  उन्होंने आरोप लगाया कि सरकार 
अपने अधिकारियों और कर्मचारियों 
के माध्यम से शिरोमणि अकाली दल 
की आवाज को दबाने की कोशिश 
कर रही है, लेकिन अकाली दल 
हमेशा लोगों के हितों की लड़ाई लड़ता 
आया है और आगे भी लड़ता रहेगा। 
भुपिंदर सिंह भिंदा ने कहा कि पार्षद 
कमल अरोड़ा अपने वार्ड के लोगों 
के जायज कामों के लिए अधिकारियों 
के पास जाते रहे हैं। 
  उन्होंने आरोप लगाया कि सरकार 
के दबाव में कुछ अधिकारी चुने हुए 
प्रतिनिधियों को नजरअंदाज कर रहे 
हैं और हारे हुए लोगों के माध्यम 
से काम करवाने को प्राथमिकता दे 
रहे हैं। उनके अनुसार, इसी कारण 
हुई मामूली तकरार को आधार 
बनाकर एक चुने हुए जनप्रतिनिधि 
पर केस दर्ज करना लोकतांत्रिक 
व्यवस्था का अपमान है। 
अकाली दल ने इस पूरे मामले की 
निष्पक्ष जांच की मांग की है। भिंदा 
ने कहा कि उन अधिकारियों की 
भूमिका की भी जांच होनी चाहिए।

लुधियाना नगर निगम को नया नेतृत्व 
मिल गया है। 2020 बैच के आईएएस 
अधिकारी ओजस्वी मे ने सोमवार को 
नगर निगम कमिश्नर का पदभार संभाल 
लिया। इससे पहले वह ग्लाडा में अतिरिक्त 
मुख्य प्रशासक के रूप में कार्यरत थे। 
स्थानीय सरकार विभाग ने उन्हें शहर की 
सबसे महत्वपूर्ण प्रशासनिक जिम्मेदारियों 
में से एक सौंपी है। पदभार ग्रहण करने के 
बाद ओजस्वी मे ने कहा कि लुधियाना 
उत्तर भारत के प्रमुख औद्योगिक शहरों 
में से एक है और यहां सेवा करने का 
अवसर उनके लिए सम्मान की बात है। 
उन्होंने भरोसा दिलाया कि वह पूरी निष्ठा, 
ईमानदारी और जवाबदेही के साथ अपनी 
जिम्मेदारियों का निर्वहन करेंगे।
  {नागरिकों को बेहतर सुविधाएं 
देना पहली प्राथमिकता: नए 
कमिश्नर ने कहा कि नगर निगम में आने 
वाले प्रत्येक नागरिक को समयबद्ध और 
बेहतर सुविधाएं उपलब्ध कराना उनकी 
पहली प्राथमिकता होगी। उनका लक्ष्य 
केवल शहर के विकास कार्यों को गति 
देना नहीं, बल्कि प्रशासनिक कार्यप्रणाली 
और नागरिक सेवाओं के स्तर पर भी 
लुधियाना को एक मॉडल शहर के रूप में 
स्थापित करना है।

उन्होंने बताया कि जल्द ही अधिकारियों 
और कर्मचारियों के साथ बैठक 
कर विभिन्न विभागों की कार्यप्रणाली 
की समीक्षा की जाएगी और लंबित  
मामलों के समाधान के लिए रणनीति 
तैयार की जाएगी।
  स्वच्छता व्यवस्था को बनाया 
जाएगा और प्रभावी: ओजस्वी 
मे ने स्पष्ट किया कि शहर की सफाई 
व्यवस्था को मजबूत बनाना उनकी 
प्रमुख प्राथमिकताओं में शामिल है। 
उन्होंने कहा कि स्वच्छ और व्यवस्थित 
शहर नागरिकों के जीवन स्तर को बेहतर 
बनाता है, इसलिए सफाई से जुड़े कार्यों 
की नियमित निगरानी और जवाबदेही 
सुनिश्चित की जाएगी।
  {अधूरे विकास कार्यों को 
मिलेगी रफ्तार: नगर निगम क्षेत्र 
में चल रहे अधूरे विकास कार्यों और 
परियोजनाओं को प्राथमिकता के आधार 
पर पूरा किया जाएगा। उन्होंने कहा कि 
जिन परियोजनाओं में देरी हुई है, उनकी 
समीक्षा कर तय समयसीमा में पूरा कराने 
के लिए आवश्यक कदम उठाए जाएंगे।
इसके साथ ही ग्लाडा के वे क्षेत्र, जो अब 
नगर निगम के अधिकार क्षेत्र में आ चुके 
हैं, वहां भी विकास कार्यों को तेज किया 
जाएगा ताकि लोगों को बेहतर बुनियादी 
सुविधाएं मिल सकें। नए कमिश्नर ने 
कहा कि नगर निगम की वित्तीय स्थिति 

को मजबूत बनाना भी बेहद जरूरी है। 
इसके लिए आय के स्रोतों और खर्चों 
की विस्तृत समीक्षा की जाएगी। किसी भी 
संस्था की सफलता जनता के विश्वास 
पर निर्भर करती है और निगम का प्रयास 
लोगों का भरोसा जीतना होगा।
  {मानसून और बुड्ढा दरिया की 
चुनौती पर विशेष ध्यान: आगामी 
मानसून सीजन को देखते हुए जल 
निकासी व्यवस्था को दुरुस्त करना 
और संभावित जलभराव तथा बाढ़ 
जैसी समस्याओं से निपटने की तैयारियां 
प्राथमिकता में रहेंगी। इसके अलावा शहर 
की बड़ी चुनौती माने जाने वाले बुद्धा 
दरिया के प्रदूषण और जल प्रवाह से जुड़े 
मुद्दों पर भी विशेष फोकस किया जाएगा।

पंजाब सरकार द्वारा चलाए जा रहे 
सफाई अभियान के तहत आज 
जालंधर के एडीसी यूडी अमरजीत 
बैंस ने नगर परिषद फिल्लौर के 
विभिन्न वार्डों और मुख्य स्थानों का 
दौरा किया और सफाई व्यवस्था का 
निरीक्षण किया। 
   निरीक्षण के दौरान, एडीसी यूडी 
अमरजीत सिंह बैंस ने शहर में किए 
जा रहे सफाई कार्य, कचरा संग्रहण 
व्यवस्था, सार्वजनिक स्थानों की 

सफाई और सफाई व्यवस्था का 
जायजा लिया। उन्होंने नगर परिषद के 
अधिकारियों और सफाई कर्मचारियों 
के प्रदर्शन की प्रशंसा की और उन्हें 
शहर को साफ और सुंदर बनाने के 
लिए अपने प्रयास जारी रखने के 
निर्देश दिए। उन्होंने कहा कि सफाई 
केवल सरकार या नगर परिषद की 
जिम्मेदारी नहीं है, बल्कि प्रत्येक 
नागरिक की संयुक्त जिम्मेदारी है। 
शहर के निवासियों से भी अपील की 
गई कि वे अपने आसपास सफाई 
बनाए रखें और सफाई अभियान में 
सक्रिय रूप से भाग लें।

कल तलवन रोड पर हुए एक दर्दनाक 
सड़क हादसे में टिपर की चपेट में आने 
से एक युवक की मौत हो गई। हादसे के 
बाद इलाके में शोक की लहर दौड़ गई। 
  घटना से गुस्साए गांववालों और मृतक 
के परिवार वालों ने तलबन रोड जाम 
कर दिया और प्रशासन और पुलिस के 
खिलाफ प्रदर्शन किया। प्रदर्शनकारियों 
ने दोषियों के खिलाफ सख्त कार्रवाई 
और पीड़ित परिवार को न्याय दिलाने 
की मांग की। जाम के कारण सड़क 
के दोनों ओर गाड़ियों की लंबी कतारें 
लग गईं, जिससे ट्रैफिक प्रभावित रहा। 

मौके पर पहुंचे पुलिस और प्रशासनिक 
अधिकारियों ने लोगों से बात करके 
हालात शांत करने की कोशिश की। जब 
इस मामले में डीएसपी फिल्लौर भरत 
मसीह से बात की गई, तो उन्होंने कहा 
कि पुलिस ने हादसे में शामिल ट्रक और 
उसके ड्राइवर को गिरफ्तार कर लिया 
है। उन्होंने कहा कि मामले की जांच की 
जा रही है और जो भी कानूनी कार्रवाई 
होगी, वह की जाएगी।

संजुक्त टीचर्स फ्रंट और जालंधर 
जिले के सभी टीचर्स संगठनों ने 
पंजाब सरकार की ओर से अपनी 
पब्लिसिटी के लिए किए जा रहे ड्रग 
सर्वे में टीचर्स पर लगाई गई जबरदस्ती 
डबल ड्यूटी और ड्यूटी पर न आने 
वाले कर्मचारियों को शो कॉज नोटिस 
जारी करने के खिलाफ़ ज़ोरदार विरोध 
प्रदर्शन किया। 
  करनैल फिल्लौर, नवप्रीत सिंह 
बल्ली, मंगत सिंह और ऋषि कुमार 

की लीडरशिप में कॉम्प्लेक्स में 
ज़ोरदार नारे लगाए। इस मौके पर 
टीचर्स ने डिप्टी कमिश्नर जालंधर की 
गैरमौजूदगी में जीए को डीसी जालंधर 
के नाम एक मांग पत्र सौंपा। 
  इस मौके पर तीरथ सिंह बस्सी, 
संदीप कंबोज, सुखविंदर सिंह मक्कड़, 
जसवीर सिंह, विनोद भट्टी, दीपक 
कुमार, अमरीक सिंह, बलजीत सिंह 
कुलार, गुरिंदर सिंह, विजय चोलंग, 
वेद राज सुखचरण आदि नेताओं 
ने मांग की कि ड्रग्स की जनगणना 
में ड्यूटी कर्मचारियों की सहमति से 
लगाई जाए।

खोदो और छोड़ दो...

{एफएंडसीसी की बैठक में 
अधिकारियों से मांगा जाएगा जवाब...
सीनियर डिप्टी मेयर राकेश पराशर 
ने कहा कि आगामी एफ एंड 

सीसी बैठक 
में संबंधित 
अधिकारियों से 
इस मामले में 
जवाब तलब 
किया जाएगा। 

उन्होंने भरोसा दिलाया कि लोगों 
को जल्द राहत दिलाने के लिए 
आवश्यक कदम उठाए जाएंगे।

^“हमारा लक्ष्य लुधियाना 
नगर निगम को एक सक्षम, 

पारदर्शी और 
नागरिक-
केंद्रित संस्था 
के रूप में 
विकसित 
करना है। 

सभी विभागों के साथ समन्वय 
बनाकर शहर के विकास को नई 
गति दी जाएगी।”
 -ओजस्वी मे, कमिश्नर, लुधियाना 
नगर निगम

80 प्रस्तावों पर मंथन, विकास कार्यों को 
मंजूरी; पार्क सौंदर्यीकरण का प्रस्ताव रुका

नगर निगम में नए कमिश्नर के पदभार 
संभालने के बाद पहली एफएंडसीसी 
(फाइनेंस एंड कॉन्ट्रैक्ट कमेटी) की 
बैठक आयोजित की गई। 
   बैठक में करीब 80 प्रस्तावों पर 
विस्तार से चर्चा हुई। विकास कार्यों से 
जुड़े कई अहम प्रस्तावों को मंजूरी दे दी 
गई, जबकि कुछ प्रस्तावों को फिलहाल 
लंबित रखा गया। बैठक में मेयर 

इंदरजीत कौर, सीनियर डिप्टी मेयर 
राकेश पराशर, डिप्टी मेयर प्रिंस जोहर, 
निगम कमिश्नर ओजस्वी अलंकार, 
ज्वाइंट कमिश्नर, जोनल कमिश्नर तथा 
एसई सहित अन्य अधिकारी मौजूद रहे। 
बैठक के दौरान नॉर्थ विधानसभा क्षेत्र 
में गमले लगाने संबंधी प्रस्ताव को रद्द 
कर दिया गया। 
    वहीं, शहर के पार्कों के सौंदर्यीकरण 
से जुड़े प्रस्तावों को फिलहाल होल्ड पर 
रखा गया है। पार्कों के लिए गठित कमेटी 
पहले विभिन्न पार्कों का दौरा करेगी।

125 से अधिक विद्यार्थियों व विशेषज्ञों ने लिया हिस्सा
ऑप्टिक्स 2.0 से ऑप्टोमेट्री शिक्षा को मिली नई उड़ान प्रोजेक्ट रोशनी

लक्की मेहता | लुधियाना 
समर न्यूज

दयानंद मेडिकल कॉलेज एवं अस्पताल 
के नेत्र रोग विभाग द्वारा प्रोजेक्ट रोशनी 
के तहत ऑप्टोमेट्रिस्ट्स के लिए 

विशेष सीएमई 
कार्यक्रम ऑप्टिक्स 
2.0 का सफल 
आयोजन किया 
गया। कार्यक्रम में 
पंजाब, हरियाणा, 

हिमाचल प्रदेश सहित पड़ोसी राज्यों 
के सरकारी एवं निजी संस्थानों से 125 
से अधिक ऑप्टोमेट्री विद्यार्थियों और 
कार्यरत ऑप्टोमेट्रिस्ट्स ने भाग लेकर 
अपने ज्ञान और कौशल को निखारा।
  कार्यक्रम का उद्घाटन डीएमसी एंड 
एच मैनेजिंग सोसाइटी के सचिव 
बिपिन गुप्ता, डीन अकादमिक्स डॉ. 

संदीप कौशल, मेडिकल सुपरिटेंडेंट 
डॉ. संदीप शर्मा, अतिरिक्त मेडिकल 
सुपरिंटेंडेंट डॉ. आशिमा तनेजा तथा 
डीएमसी एंड एच एवं श्रॉफ आई 
हॉस्पिटल, नई दिल्ली के फैकल्टी 
सदस्यों ने संयुक्त रूप से किया।
  सीएमई के दौरान विशेषज्ञों ने 
इंटरैक्टिव केस आधारित चर्चाओं के 
माध्यम से प्रतिभागियों को आधुनिक 
नेत्र देखभाल संबंधी जानकारी 
प्रदान की। साथ ही बाइनोक्युलर 
विज़न थेरेपी, कॉन्टैक्ट लेंस फिटिंग, 
ऑक्युलर प्रोस्थेसिस और चश्मों 
की डिस्पेंसिंग से जुड़े टिप्स एवं 
ट्रिक्स पर हैंड्स-ऑन प्रशिक्षण सत्र 
भी आयोजित किए गए। श्रॉफ आई 
हॉस्पिटल, नई दिल्ली से डॉ. गुरविंदर 
कौर, डॉ. प्रियंका अरोड़ा, डॉ. निम्रता 
धामी, प्रेम कुमार और ब्रजेश कुमार 
ने विशेषज्ञ फैकल्टी के रूप में अपने 

अनुभव साझा किए। प्रोजेक्ट रोशनी 
की परियोजना प्रमुख एवं पीडियाट्रिक 
आप्थाल्मालॉजिस्ट डॉ. प्रियंका अरोड़ा 
ने कहा कि ऑप्टोमेट्रिस्ट्स प्राथमिक 
नेत्र देखभाल सेवाओं की रीढ़ हैं। 
ऑप्टिक्स 2.0 का उद्देश्य उनके 
क्लीनिकल ज्ञान और निर्णय लेने की 
क्षमता को मजबूत बनाना है, ताकि 
मरीजों को बेहतर नेत्र देखभाल सेवाएं 
उपलब्ध कराई जा सकें।
   डीएमसी एंड एच मैनेजिंग सोसाइटी 
के सचिव बिपिन गुप्ता ने कहा कि 
उच्च गुणवत्ता वाली रोगी देखभाल के 
लिए निरंतर पेशेवर शिक्षा बेहद जरूरी 
है। ऐसे कार्यक्रम नेत्र देखभाल पेशेवरों 
को नवीनतम तकनीकों और ज्ञान से 
अपडेट रहने का अवसर प्रदान करते 
हैं। इस अवसर पर प्रोजेक्ट रोशनी के 
उद्देश्यों पर भी प्रकाश डाला गया। 
डीएमसी एंड एच, सेवा कनाडा और 

डॉ. श्रॉफ्स चैरिटी आई हॉस्पिटल, 
नई दिल्ली की साझेदारी से संचालित 
यह पहल सामुदायिक पहुंच, प्रारंभिक 
पहचान, जागरूकता और स्वास्थ्य 
कर्मियों के प्रशिक्षण के माध्यम से बाल 
नेत्र देखभाल सेवाओं को सुदृढ़ बनाने 
की दिशा में कार्य कर रही है।
  डीएमसी एंड एच के प्रिंसिपल डॉ. 
जीएस वांडर ने नेत्र रोग विभाग के 
प्रयासों की सराहना करते हुए कहा कि 
नेत्र स्वास्थ्य से जुड़े सहयोगी पेशेवरों 
की क्षमता वृद्धि समय की आवश्यकता 
है। प्रतिभागियों ने भी कार्यक्रम के 
व्यावहारिक और इंटरैक्टिव स्वरूप की 
सराहना करते हुए भविष्य में ऐसे और 
शैक्षणिक कार्यक्रम आयोजित करने 
की मांग की। इसका सफल आयोजन 
डीएमसी एंड एच की गुणवत्तापूर्ण नेत्र 
देखभाल शिक्षा को बढ़ावा देने की 
प्रतिबद्धता को दर्शाता है।

कमल अरोड़ा के समर्थन 
में आया शिअद, मामले 
की निष्पक्ष जांच की मांग 


